
misemangalan da anger

kadu ta i dekalr mu, nu ulra a cau duwa veraya kantu isalem na
kulakulang diya di, na vuwa’, na akanen diya di, nu kitulud da tigami kana
yubing i nani mu, adikaadi marengay da “Irayuwan semangalan” kema.
inta na cau kadu ta i punapunan, mianger ta da sasungalan data

lyavaaw.

tu ta vaawaw paka’idang ta ma’idangan, manueman Ira atu inlranangan

atu ulepan, kemay kanta kinamakitengan diya.
maulep muvares venaaw kanta temama, nanta taian mu, pailran
diya kantu Iralrak di, adi madiyaadi tu mavangavangan palru
a pare’aremeng di a pare’uninan.
nu dalikedik ta kinamakitengan diya mu, mau nantu kinasemangalan
nanta ma’idangan.
nanta ma’idangan mu, adi mapapalak mena’ u kanta,
nantu saharan kanta da anger mu, kamawan
da Irevek tu ikasavakan di, kamawan da henan tu ikaacasan.
kemay kana yociyéng, palru kana kuwocung, kanini na pida amiyan

mu, kaduwan Ira na sinsi na pangecengec panadam kanta. tu kiresanay ta

kanantu kaalrakan panadam pailran.

palru harem kana kare’idang ta Ira piniangaran di, puresayhu ta
Ira mianger mu, sasungal ta kanani na sinsi diya, sasungal ta kanantu
ipanadam kanta di kanantu ipailran kanta, kanini na pida *amiyan.

salaw ku misemangalan kana kaadu ta kanini na kanatal a! adi ta
mianger da kauniyan ta da aekanen di, adi ta mianger da kauniyan ta da
pikakavangan.

marayas marengay temuru na ma’idangan kanta da “nu cau ta mu, nu
uniyan ta da semangalan kana cau diya mu, na cau lra, kuwaadu mudawilr
kanta, ka’inava nu kemadu diyamaw” kema.

semalra miangera ta da semangalan da cau diya, nu pacepa ta kana
pulralrang kanta na cau mu, payas ta semungal di, semungala ta kanadu na
adi kinadalraman datu pinicauwan na pulaliuvun kanta kanani na

pida ’amiyan.

